
MØTEBOKA FRÅ MØTE 05.04.2006

Saksnr :
Utval:
Møtedato.

0049/06
Formannskapet
09.05.2006

Rådmannen si tilråding:

Møteboka frå møte i formannskapet 05.04.2006 vert godkjent slik ho ligg føre.  
Saksdok :

Møteboka frå møte i formannskapet 05.04.2006.

Bakgrunn:

Møteboka frå møte i formannskapet  05.04.2006 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00408



POLITISK KVARTER

Saksnr :
Utval:
Møtedato.

0050/06
Formannskapet
09.05.2006

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskap- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.

Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00399



REFERAT OG MELDINGAR

Saksnr :
Utval:
Møtedato.

0051/06
Formannskapet
09.05.2006

Rådmannen si tilråding:

Vert lagt ved møteboka.  
Saksdok :

1.   Kommunenes Sentralforbund, brev  av 27.03.2006, om konflikter i arbeidslivet – 

      førebyggjande tiltak ved streik.  
2.   Hordaland fylkeskommune, brev av 27.03.2006, om avslag på søknad om tilskot til 

      Marstein Fyr.

3.   Austevoll FRP, e-post motteke 03.04.2006, om sal av tidlegare Storekalsøy skule.

4.   Fylkesmannen i Hordaland, kopi av brev av 05.04.2006 til Direktoratet for 

      naturforvaltning, om midlar i 2006 for sikring av Marsteinen fyr.

5.   Finansdepartementet, brev av 19.04.2006, om ”Nytt og høveleg regelverk og 

      skatteregime for vindkraft”.

6.   Austevoll kommune, kopi av brev av 24.04.2006 til Kystverket, med søknad om 

      statstilskot til molo på Rabben.

7.   Austevoll kommune, kopi av brev av 25.04.2006 til Kystverket, med søknad om 

      statstilskot til fiskerikai i Kolbeinsvik.

8.   Kultur- og kirkedepartementet, rundskriv av 11.04.2006, om rentekompensasjonsordning 

      for istandsetjing av kyrkjebygg.

Bakgrunn:

  
Vurdering: 

SAKSFRAMLEGG.

Sakshandsamar: 
Steinar Hole
Arkiv: 151  

Arkivsaksnr.:
05/00959



BUDSJETT 2006 - ØKONOMIPLAN 2006-2009 - NY FØREHAVING

Saksnr :
Utval:
Møtedato.

0132/05
Formannskapet
29.11.2005

0009/05
Helse og sosial omsorg
14.12.2005

0004/05
Arbeidsmiljøutvalet
14.12.2005

0016/05
Eldreråd
14.12.2005

0120/05
Kommunestyret
20.12.2005

0003/06
Undervisning og kultur
16.01.2006

0008/06
Formannskapet
24.01.2006

0007/06
Kommunestyret
31.01.2006

0052/06
Formannskapet
09.05.2006

Rådmannen si tilråding:

Austevoll kommunestyre viser til fylkesmannen sitt brev av 23. mars 2006 og vedtek følgjande endringar i budsjettet for 2006:

Reduserte inntekter:

Frie inntekter vert redusert med 

kr.      600.000

Auka utgifter.

Avdrag på lån vert   auka med


kr.   1.500.000

Reduserte utgifter:

Lønskostnadene vert redusert med

kr.      280.000

Auka inntekter:

Bruk av pensjonsfond 


kr.   1.820.000

Balanse




kr.                 0


Austevoll kommunestyre har og vurdert ytterlegare reduksjon i dei frie inntektene (skatt og rammetilskot) men vil etter ei samla vurdering ikkje gå inn for ytterlegare reduksjon.  Bakgrunnen for dette er at kommunestyret vurderer det slik at med den aktivitet det er i næringslivet i Austevoll, både innan fiskeri og oppdrett, skulle den auken som ligg i budsjettet for 2006 vera fullt ut forsvarleg.  Skatteinntektene dei 4 første månadene i 2006 ligg og langt over fjoråret.

Saksdok :

1.   Budsjett 2006 med økonomiplan 2006 – 2009.

2.   Vedtak i kommunestyresakene 120/05, 006/06, 007/06 og 008/06.  
3.   Brev av 23.03.2006 frå fylkesmannen i Hordaland.

Bakgrunn:

Austevoll kommunestyre vedtok i møte 20.12.2005, under sak 120/05, budsjett for 2006 og økonomiplan for 2006-2009.  Det vart gjennomført revisjon av budsjettet i møte 31.01.2006, under sakene 006/06, 007/06 og 008/06.

Dei endringane som vart gjorde i møte 31.01.2006 er innarbeidde i det endelege budsjettet.

Austevoll kommune er underlagt statleg kontroll og godkjenning etter kommunelova § 60.

Budsjettet vart såleis på vanleg måte sendt fylkesmannen i Hordaland.

Fylkesmannen melder frå i brev av 23.03.2006 at han ønskjer at kommunen gjer vedtak om budsjettrevisjon innan byrjinga av juni d.å. på bakgrunn av følgjande merknader:

Etter fylkesmannen si vurdering er dei frie inntektene budsjettert for høgt, i utgongspunktet ligg inntektsoverslaget om lag kr. 1,9 mill. for høgt.

Kommunen må oppfylla minstekravet til ordinære avdrag, 3,5 % av gjelda utanom formidlingslån, for å få ei jamn avdragsbelastning frå år til år og unngå ei stor auke i avdraga om nokon år.

Fylkesmannen ynskjer at kommunestyret på denne bakgrunn vedtek eit revidert budsjett for 2006 seinast innan byrjinga av juni d.å.

Fylkesmanenn er innstilt på å godkjenna låneopptak til rehabilitering av Eidsbøen ungdomsskule, kr. 3,0 mill, dersom og etter at kommunen har lagt fram eit revidert budsjett i balanse i samsvar med våre merknader.

Så lenge kommunen har eit stort oppsamla rekneskapsunderskot vil fylkesmannen legge sterke avgrensing på nye låneopptak.  Det blir difor inntil vidare ikkje høve for kommunen til å ta opp nye lån utover dei låna som er nemnde over.

Noverande driftskreditt inntil kr. 35,0 mill. blir godkjent vidareført fram til 01. juli d.å.  Det er kommunen si inndekning av tidlegare rekneskapsunderskot som skal styrkja likviditeten og derav redusera behovet for driftskreditt.

Fylkesmannen sitt brev følgjer som vedlegg til orientering.

Vurdering:

Frie inntekter.

Dei frie inntektene (skatter og rammetilskot eks. eigedomsskatt) er for 2006 budsjettert med kr. 142.355.800,-, som fordeler seg slik

Skatteinntekter

kr.     89.800.000

Rammedtilskot

”        52.555.700

Sum frie inntekter

kr.   142.355.700

På grunn av nedgong i folketalet det siste året vil det verta eit inntektstap i dei frie inn tektene på 600.000 kroner.  

Skatteinntektene så langt i år (dei 3 første månadene) ligg 11,5 % over 2005.  Det er budsjettert med ein auke på 4,3 %.   Når skatteinntektene vart sett så høgt vart det teke omsyn til lokale tilhøve.  Slik kommunen vurderer det vil dei gode tidene innen fiskeri og oppdrett vil halda fram i 2006, med høge kvoter og prisar halda fram i 2006  og.  I tillegg er det tilnærma full sysselsetjing i kommunen.

Avdrag på lån.

Ordunære avdrag ligg for lågt i høve til den norma fylkesmannen har sett.  Dersom formidlingslåna vert helden utanfor har kommunen ei lånegjeld på om lag 160 mill. kroner. 3,5 % av dette utgjer kr. 5.600.000,-.  Avdragssummen vert difor auka med 1,5 mill. kroner frå 4,1 til 5,6 mill. kroner.  Avdrag på formidlingslån er budsjettert i investeringsrekneskapen med kr. 500.000,-.

Rådmannen har gått ut til bankar for å få inn tilbod på refinansiering og samling av kommunen sine lån i eitt eller to lån.  Dette for å få ein avdragsprofin som samsvarer med det kravet fylkesmannen set til storleiken på avdraga og for å få ei jamnare avdragsbelastning.   

Lønsutgifter.

I budsjettet for 2006 er det lagt inn ein lønsauke på 3,7 % på årsbasis.  I kommunesektoren er det pårekna ein lønsvekst på 3,5 %.  Austevoll kommune har eitt lønsbudsjett medrekna sosiale utgifter på 140 mill. kroner.  Utfrå dette kan lønsutgiftene reduserast med 280.000 kroner.

Pensjonsfond.

I samband med at Austevoll kommune skifte pensjonsselskap frå KLP til Vital har kommunen etter overføringsavtalen opparbeidd seg eit premiefond (flytteoppgjerd) på 1,9 mill. kroner.  Dette kan om ønskjeleg nyttast til premiebetaling i inneverande år eller setjast av til fond.

Avslutning.

Rådmannen finn det vanskeleg å gå inn i driftsrekneskapen å føreta ytterlegare reduksjonen, i tillegg til dei reduksjonane som vart vedteken i samband med dei 2 budsjettførehavingane som har vore.  Ytterlegare reduksjonar så seint på året vil få liten innverknad i år, då gjennomføring av innsparingstiltak alltid tek å gjennomføra.  Det vert såleis tilrådd å nytta av pensjonsfondet og innsparde lønskostnaden til finansiering av auka avdrag og reduksjone i frie inntekter.

SAKSFRAMLEGG.

Sakshandsamar: 
Steinar Hole
Arkiv: 152  

Arkivsaksnr.:
06/00439



ØKONOMIRAPPORTERING

Saksnr :
Utval:
Møtedato.

0053/06
Formannskapet
09.05.2006

Rådmannen si tilråding:

Austevoll formannskap går inn for at rapportering av den økonomiske utvikling vert annankvar månad slik det går fram av rådmannen sitt saksframlegg.

Saksdok :

1.   Vedtak i kommunestyresak 008/06.

2.   Økonomi- og finansreglementet  
Bakgrunn:

Under førehaving av budsjettet for helse- og sosialsektoren i kommunetyremøte 31.01.2006, sak 008/06, vart det m.a. gjort følgjande samrøystes vedtak:

Austevoll kommunestyre viser til saksutgreiinga der det fleire stader er påpeika at avdelinger innafor   sektoren har dreve stramt i 2005.  Kommunestyret føreset at rådmannen sørgjer for at avdelingane også for budsjett 2006 legg seg på ei slik line.  Kommunestyret føreset også at rådmannen til kvart møte i formannskap/kommunestyre gjev tilbakemelding på budsjettstyringa.

I kommunen sitt økonomi- og finansreglement heiter i § 1 under punktet om budsjettoppfølging:

Ved utgong av kvart kvartal, rapporterer rådmannen utviklinga i kommunen sine inntekter og utgifter og framdrift i investeringane til formannskapet.  Viser budsjettoppfølginga at det kan oppstå nemnande avvik i forhold til vedteke budsjett, skal rådmannen gjera greie for kva endringar/tiltak som er sett i verk.

Etter 1. halvår legg rådmannen fram rapport for kommunestyret.  I rapporten skal og utviklinga i kommunen sine inntekter og utgifter og framdrift i investeringane framgå.  Prognose over utgifter og inntekter for resten av året skal leggjast fram samstundes.

Vurdering:

Som det går fram av økonomi- og fiannsreglementet har kommune  rutiner for korleis det skal rapporterast, vedtekne av kommunestyret.  Av vedtaket i kommunestyret, rett nok under helse- og sosialsektoren sitt budsjett, går det fram at kommunestyret ønskjer endra rutiner.  Om vedtaket er gjort under helse- og sosialsektoren si budsjettførehaving oppfatter rådmannen at det gjeld samtlege etater.  
Tidlegare har det vore rapportert på overordna nivå ved at rådmannen har lagt fram hovedoversyn og at etatsleiarane ved notat har gjort greie for stoda på sin etat.  Dersom det skal rapportertast på eit lågare nivå, krev det større administrative ressursar enn det som er til rådvelde i dag.  Talet på administrative ressursar innan pleie og omsorg er redusert ved at einingar er slegen saman.  Skulane har heller ikkje dei administrative ressursane som det er trong for å kunne gå i detaljer.

Rådmannen vil difor tilrå at det vert lagt fram melding om den økonomiske stoda på overordna nivå som følgjer:

	Månad
	     Frist for rapportering
	      Politisk førehaving

	Januar/februar
	      15. april
	   Første formannskjapsmøte

	Mars/april
	      15. juni
	   Første formannskapsmøte

	Mai/juni
	      15. august
	   Første kommunestyremøte

	Juli/august
	      15. oktober
	   Første formannskapsmøte

	September/oktober
	      15. desember
	   Første formannskapsmøte

	November/desember
	      15. februar                           (førebels rekneskap)
	   Første kommunestyremøte 




På grunn av ordninga med momskompensasjon skal utgiftene bokførast i den månaden vara eller tenesta vert levert.  Det vil seia at ei vare eller teneste som vert levert i februar månad kanskje ikkje vert betalt før i mars p.g.a. forfallfristen.  Det vil seia at endeleg rekneskapstal for dei 2 første månaden ikkje vil vera på plass før i slutten av mars månad.  Oppgjeret for momskompensasjonen for dei 2 første månadene skal vera ferdig i byrjinga av april månad.  Sameleis for mars/april til byrjinga av juni.  Då vil endelege rekneskapstal for desse månadene vera à jour og det kan rapporterast.  Ei tidlegare rapportering vil føra med seg at rapporterte tal kan vera feil.  Bakgrunnen for dei fristane som er valde, har såleis samanheng med dette og refusjon for moms.  

Dersom formannskapet går inn for ovannemnde forslag, bør økonomi- og finansreglementet endrast tilsvarande.  Dette vil det i tilfelle verta lagt fram eiga sak om.

SAKSFRAMLEGG.

Sakshandsamar: 
Steinar Hole
Arkiv: 151  

Arkivsaksnr.:
06/00456



BUDSJETTKONTROLL ETTER FEBRUAR MÅNAD 2006

Saksnr :
Utval:
Møtedato.

0054/06
Formannskapet
09.05.2006

Rådmannen si tilråding:

  
Austevoll formannskap tek rådmannen sin budsjettkontroll etter februar månad 2006 til orientering.

Saksdok :

1.   Hovedoversyn rekneskap pr. 28. februar 2006. 

2.   Notat frå etatsleiarane.  
Bakgrunn:

Etter kommunen sitt økonomi- og finansreglement skal rådmannen kvart kvartal rapportera utviklinga i kommunen sine utgifter og inntekter og framdrifta i investeringane til formannskapet.  Etter 1. halvår legg rådmannen rapporten fram for kommunestyret.  Prognose over utgifter og inntekter for resten av året skal leggjast fram samstundes.

Det vert no i eiga sak lagt fram forslag til nye rapporteringsrutiner.

Rådmannen er usikker på kva nivå og kor detaljert politikarane vil ha rapportane.  Kor mykje tal og kor mykje tekst.  Dette kan det takast ei drøftaing på i denne saka eller saka om rapportering.

Desse meir detaljer og skriftlege utgreiingar, desse meir arbeid vert det med rapportering.

Rådmannen viser og til dei månadlege meldingane om skatteinngongen, som rådmannen reknar med politikarane framleis vil ha.

Samanlikningsgrunnlaget er eit periodisert budsjett for 2006 og rekneskapstal på tilsvarande tidspunkt i 2005

Vurdering:

Brutto driftsutgifter pr. månad for heile budsjettet i 1.000 kroner

	Månad
	Rekneskap 2006
	Akkumulert rekneskap
	Periodisert budsjett
	Akkumulert budsjett
	Rekneskap 2005
	Akkumulert rekneskap

	Januar
	     20.838
	
	    18.265
	
	     29.625
	

	Februar
	     17.705
	     38.543
	    18.405
	       36.670
	       8.578
	      38.203

	Mars
	
	
	    18.405
	
	     16.241
	

	April
	
	
	    18.546
	       73.621
	     18.504
	      72.948

	Mai
	
	
	    18.826
	
	     19.652
	

	Juni
	
	
	      7.188
	       99.635
	       6.760
	      99.360

	Juli
	
	
	    18.686
	 
	     17.535
	

	August
	
	
	    18.686
	     137.007    
	     29.538
	    146.433

	September
	
	
	    18.686
	
	     24.156
	

	Oktober
	
	
	    18.826
	     174.519
	     19.315
	    189.904

	November
	
	
	    18.826
	
	     20.016
	

	Desember
	
	
	    19.667
	     213.012
	     24.375
	     234.295


Brutto driftsutgifter ligg så langt i år noko over eit periodisert budsjett.  I prosent utgjer det 5,0 %.  Særleg januar månad var høg.  Det har truleg samanheng med innkjøpsstoppen som vart oppheva og at det i løpet av 2005 hadde samla seg opp eit behov for kjøp av varer og tenester.  Dei innsparingstiltaka som er sette i verk, vil og slå ut for fullt i andre halvår 2006.  Dette er det ikkje teke høgde for i prognosen.  Den økonomiske utviklinga vil verta følgd opp månad for månad.  Rådmannen er budd på å setja i verk naudsynte innsparingstiltak dersom det syner seg naudsynt.

Driftsinntekter pr. månad for heile budsjettet i 1.000 kroner

	Månad
	Rekneskap 2006
	Akkumulert rekneskap
	Periodisert budsjett
	Akkumulert budsjett
	Rekneskap 2005
	Akkumulert rekneskap

	Januar
	     35.908
	
	     25.960
	
	     32.316
	

	Februar
	       3.110
	     39.018
	     13.389
	       39.349
	       2.718
	       35.034

	Mars
	
	
	     23.716
	      
	     25.912
	

	April
	
	
	     12.940
	       76.005
	       9.439
	       70.385

	Mai
	
	
	     25.690
	   
	     27.520
	

	Juni
	
	
	     11.144
	      112.839
	     13.202
	     111.007

	Juli
	
	
	     20.752
	
	       4.453
	

	August
	
	
	       6.157
	      139.748
	     33.132
	     148.592

	September
	
	
	     25.961
	
	     13.740
	

	Oktober
	
	
	     12.940
	      178.649
	     30.602
	     192.934

	November
	
	
	     26.140
	
	     12.217
	

	Desember
	
	
	       8.223
	      213.012
	     30.232
	     235.383


Driftsinntektene varierer mykje frå månad til månad og er vanskeleg å periodisera.   Det er i alle høve komen inn om lag 4,0 mill. kroner meir enn til same tid i fjor.  

Brutto driftsutgifter pr. månad for sentraladministrasjonen i 1.000 kroner

	Månad
	Rekneskap 2006 
	Akkumulert rekneskap
	Periodisert budsjett
	Akkumulert budsjett
	Rekneskap 2005
	Akkumulert rekneskap

	Januar
	      4.473
	
	      3.499
	
	       4.685
	

	Februar
	      3.495
	       7.967
	      3.513
	        7.012
	       2.898
	        7.583

	Mars
	
	
	      3.513
	
	       2.563
	

	April
	
	
	      3.527
	      14.052
	       3.381
	      13.527

	Mai
	
	
	      3.555
	
	       3.419
	

	Juni
	
	
	      2.409
	      20.016
	       1.526
	      18.472

	Juli
	
	
	      3.541
	
	       1.994
	

	August
	
	
	      3.541
	      27.098
	     13.921
	      34.387

	September
	
	
	      3.541
	
	       8.203
	

	Oktober
	
	
	      3.555
	      34.194
	       2.168
	      44.758

	November
	
	
	      3.555
	
	       2.358
	

	Desember
	
	
	      3.637
	      41.386
	       2.367
	      49.483


Brutto driftsutgifter ligg noko over eit periodisert budsjett og noko over rekneskapen til same tid i fjor.  Så langt ein kan sjå av mars månad vil storparten av overforbruket verta teken inn att i mars månad.  Det vert elles vist til vedlagte notat frå kontorsjefen.

Brutto driftsutgifter pr. månad for undervisning og kultur i 1.000 kroner.

	Månad
	Rekneskap 2006
	Akkumulert rekneskap
	Periodisert budsjett
	Akkumulert budsjett
	Rekneskap 2005
	Akkumulert rekneskap

	Januar
	       8.294
	
	     6.496      
	
	     12.460
	

	Februar
	       7.285
	     15.579
	     6.555
	      13.051
	       1.596
	     14.956

	Mars
	
	
	     6.555
	
	       6.329
	

	April
	
	
	     6.614
	      26.220
	       7.477
	     27.852

	Mai
	
	
	     6.733
	
	       8.033
	

	Juni
	
	
	     1.805
	      34.758
	       1.697
	     37.592

	Juli
	
	
	     6.674
	
	       7.185
	

	August
	
	
	     6.674
	      48.106
	       7.072
	     51.849

	September
	
	
	     6.674
	
	       6.339
	

	Oktober
	
	
	     6.733
	      61.513
	       6.980
	     65.168

	November
	
	
	     6.733
	
	       9.260
	

	Desember
	
	
	    7.089
	      75.335
	       6.660
	     81.088


Brutto driftsutgifter ligg noko over eit periodisert budsjett.  Skule- og kultursjefen har i e-post komen med følgjande merknad:

Nettoforbruket innanfor undervisnings- og kultursektoren er dei to første månadene 20%, 11,8 mill. av 58,3 mill.  Nettoforbruket er noko høgt samanlikna med tidlegare år.  Dette kan skuldast at delar  av inntektene kjem på etterskot og at samanlikningar med føregåande år ikkje kan gjerast direkte.  Tidlegare år låg gjerne føringa av rekningar noko på etterskot.  For januar og  februar i 2006 er ein no à jour.

Grunna kjøpestopp storparten av året 2005, var det også venta høgt forbruk dei første månadene av 2006.  Ut frå tala som no føreligg, er det ikkje grunn til å setja i gang innsparingstiltak, men dersom tendensen held fram resten av vårhalvåret, må det gjerast justeringar.

Brutto driftsutgfiter pr. månad for helse og sosial i 1000 kroner

	Månad
	Rekneskap 2006
	Akkumulert rekneskap
	Periodisert budsjett
	Akkumulert budsjett
	Rekneskap 2005
	Akkumulert rekneskap

	Januar
	     7.803
	
	      7.283
	
	     12.063
	

	Februar
	     6.838
	     14.641
	      7.350
	     14.633
	       2.239
	     14.302

	Mars
	
	
	      7.350
	
	       6.461
	

	April
	
	
	      7.417
	     29.400
	       7.449
	     28.212

	Mai
	
	
	      7.551
	
	       7.796
	

	Juni
	
	
	      1.987
	     38.938
	       2.564 
	     38.573

	Juli
	
	
	      7.484
	
	       7.228
	

	August
	
	
	      7.484
	     53.906
	       8.360
	     54.161

	September
	
	
	      7.484
	
	       8.231
	

	Oktober
	
	
	      7.551
	     68.941
	       7.378
	     68.770

	November
	
	
	      7.551
	
	       7.877
	

	Desember
	
	
	      7.955
	     84.447
	       5.947
	     83.594


Brutto drfitsutgifter ligg om lag det same nivå som eit periodisert budsjett og litt høgare enn rekneskapen på same tid i fjor.  Helse- og sosialsjefen vil i eige notat gjera nærare greie for stoda.

Investeringar.

Til utgongen av februar 2006 av det investert for om lag 1,3 mill. kroner.  Hovedsakleg til ferdiggjering av kunstgrasbana ved Austevoll idrettsanlegg, skular og it-utstyr  
  
SAKSFRAMLEGG.

Sakshandsamar: 
Steinar Hole
Arkiv: 030  

Arkivsaksnr.:
06/00359



MEDLEMSTALET I KOMMUNESTYRET

Saksnr :
Utval:
Møtedato.

0055/06
Formannskapet
09.05.2006

Rådmannen si tilråding:

Rådmannen legg saka fram utan tilråding.  
Saksdok :

1.   Spørsmål i politisk kvarter.

2.   Kommunelova §§ 7 og 8.  
Bakgrunn:

Representanten Olav P. Årland stilte under politisk kvarter i kommunestyremøte 07.03.2006   spørsmålet om det burde vurderast å redusera talet på kommunestyremedlemer frå neste kommunestyreperiode.  Ordføraren svara at han ville setja dette på sakskartet i løpet av året.

Vurdering:

Kommunelova § 7 omhandler samansetjing av kommunestyret.   Det heiter der:

1.   Kommunestyret velges av kommunens stemmeberettigede innbyggere etter regler fastsett 

      i lov  Valget gjelder for fire år.  
2.   Kommunestyrets medlemstall skal være et ulike tall, som fastsettes slik for kommuner 

      med:

      a)  ikkje over 5 000 innbyggere, minst 11.

      b)  over 5 000, men ikke over 10 000 innbyggere, minst 19.

      c)  over 10 000, men ikke over 50 000 innbyggere, minst 27

      d)  over 50 000, men ikke over 100 000 innbyggere, minst 35

      e)  over 100 000 innbyggere, minst 43

3.   Endring av medlemstallet vedtas av kommunestyret selv i løpet av de tre første år av 

     valgperioden, med virkning fra kommende valgperiode.

Det er såleis kommunestyrtet sjølv som vedtek storleiken på medlemstalet.  Minste lovlege medlemstal for Austevoll kommunestyre er etter lova 11.  Det er ikkje noko grense oppover.

Fram til 1955 var det 17 medlemer i kommunestyret.  I åra 1956-63 var det 23 medlemer.  Etter regulering av kommunegrensa mot Fitjar frå 1964 har det vore 27 medlemer i Austevoll kommunestyret.

Det er rimeleg at medlemstalet i kommunestyret no vert vurdert i lys av den utvikling som har vore i kommunikasjonane i kommunen.  Bru til Stolmen og Storekalsøy vart opna for fleire år sidan.   Straks etter at det nye kommunestyet har konstituert sn 2007, vil brua til Hundvåkøy verta opna.  Dette opnar for nye samarbeidskonstellasjonar med mindre fokus på eiga øy/bygd, og grunnlag for eit redusert tal kommunestyremedlemer.  Upolitiske lister vart vekke i løpet av 1970-talet, slik at ”kampen for ei øy”, er gått over til å sjå ting meir i samanheng.

Etter det ein forstår er situasjonen for rekruttering til politisk arbeid vanskeleg.  Det er og ting som taler for ferre medlemer.

Tidlegare var reglane slik at talet på medlemer i formannskapet skulle vera ¼ av medlemane i kommunestyret.    Etter noverande kommunelov § 8 er det kommunestyret som vedtek medlemstalet i formannskapet.  Minimumstalet er 5.  Kommunen kan om medlemstalet i kommunestyret vert redusert halda fram med eit formannskap på 7 medlemer.

Dersom medlemstalet hadde vore 25, 23, 21 eller 19 i denne valperioden ville kommunestyret vore samansett slik:

	Parti
	 27 medl.
	 25 medl.
	 23 medl.
	 21 medl.
	 19 medl.

	Arbeiderpartiet
	        4
	         4
	        4
	        3
	        3

	Senterpartiet
	        3
	         3
	        3
	        3
	        2

	Kristeleg Folkeparti
	        3
	         3
	        3
	        3
	        2

	Venstre
	        1
	         1
	        0
	        0
	        0

	Høgre
	        7
	         6
	        6
	        5
	        5

	Framskrittspartiet
	        9
	         8
	        7
	        7
	        7

	Sum medlemer
	      27
	       25
	      23
	      21
	      19


Medlemstalet i nokre andre kommunar:

Fitjar

17  medlemer

Sund

27  medlemer

Fusa

25  medlemer

Øygarden
23  medlemer

Bømlo             27  medlemer

Rådmannen legg saka fram utan tilråding.

SAKSFRAMLEGG.

Sakshandsamar: 
Steinar Hole
Arkiv: U43  

Arkivsaksnr.:
04/01646



SØKNAD OM ENDRING AV SLAKTEMERDER FOR LAKS OG AURE - KLAGE PÅ VEDTAK

Saksnr :
Utval:
Møtedato.

0027/06
Formannskapet
23.02.2006

0056/06
Formannskapet
09.05.2006

Rådmannen si tilråding:

Austevoll kommune har vurdert klage av 16.03.2006 på vedtak i formannskapssak 027/06   og finn etter ei heilskapsvurdering at det er overvekt av argument som taler for å gje dispensasjon etter § 7 i plan- og bygningslova for å gje samtykkje til plassering av slaktemerder i Storebø hamn.

Klagen vert ikkje teken til følgje og saka vert oversendt fylkesmannen i Hordaland for endeleg avgjerd.

Handsaming/vedtak i Formannskapet den 23.02.2006 sak 0027/06

Handsaming:

  
Vedtak:

  Austevoll kommune har vurdert søknaden frå Austevoll Fiskeindustri AS, H/AV 0069, om endring og etablering av slaktemerder for laks og aure   i Storebø hamn,.  Austevoll kommune har vurdert det slik at kommunen ikkje vil ha merknader til den nye plasseringa i forhold til omkringliggjande miljø eller lovleg ferdsel eller anna utnytting av området.  Merdane må plasserast slik at dei minst mogeleg hindrar ferdsla og slik det går fram av Kystverket sin merknad.

Austevoll kommune ser på Austevoll Fiskeindustri AS som ei av nøkkelverksemdene i kommunen med høg sysselsetjing.  Austevoll kommune ønskjer difor å leggja tilhøve til rettes for at verksemda skal få vilkår for å oppretthalda den sysselsetjing dei har i dag.  Utfrå dette vil Austevoll kommune gå inn for at det vert gjeve dispensasjon frå plan- og bygningslova  sin § 7 for plassering av slaktemerdar i Storebø hamn slik det går fram av kartskisse frå 10.01.2006.

Saksdok :
1.   Vedtak i formannskapet, sak 027/06.

2.   Brev av 16.03.2006 frå advokatfirma Alvheim & Hansen.  
Bakgrunn:

Austevoll formannskap vedtok i møte 23.02.2006, sak 027/06, å tilrå ovanfor Fiskeridirektoratet at Austevoll Fiskeindustri AS fekk løyve til endring og etablering av slaktemerdar for laks og aure i Storebø hamn.  Det vart og vedteke å gje dispensasjon frå plan- og bygningslova sin § 7 for plassering av slaktemerdane.

Advokatfirma Alvheim & Hansen har i vedlagte brev av 16.03.2006 klaga på vedtaket på vegne av Henrik Schaathun.    Schaatun har ein sjøeigedom i det aktuelle området og var ein av dei som hadde merknader til den opphavelege søknaden.

Vurdering:

Det vil alltid vera slik at når planar vert laga eller planar vert endra at det kan det slå negativt ut for nokon og positivt for andre.  Slik i denne saka.  Dei momenta som klagar framfører var kommunen merksam på og vurderte seriøst under førehaving av saka.  Kommunen var full ut klår over at tilkomsten til klagar sin sjøeigedom vart dårlegare, men ikkje så dårleg at det var umogeleg å koma til.  Kommunen har i denne saka prioritert ei verksemd som gjev arbeidsplasser i kommunen, og er ein viktig mottakar og foredlar av råstoff frå fiskeri og fiskeoppdrett.    Dette er eit så viktige næringar at dei er meir eller mindre være eller ikkje være for Austevoll-samfunnet.

Etter ei heilskapsvurdering fann såleis kommunen at det var overvekt av argument for å gje dispensasjon.

SAKSFRAMLEGG.

Sakshandsamar: 
Steinar Hole
Arkiv: U43  

Arkivsaksnr.:
04/01146



SØKNAD OM UTVIDING AV LOKALITET FOR OPPDRETT VED FANGHOLMEN

Saksnr :
Utval:
Møtedato.

0057/06
Formannskapet
09.05.2006

Rådmannen si tilråding:

Austevoll kommune har vurdert søknad frå Troland lakseoppdrett AS, H/av 25, om utviding av areral for driftslokalitet for oppdrett av matfisk og laks og aure på lokalitet Fangholmen.

Austevoll kommune kan ikkje sjå at den omsøkte utvidinga vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.  Anlegget er og lokalisert til eit akvakulturområde i sjø (AK-område) og såleis i samsvar med kommuneplanen for Austevoll.   
Saksdok :

1.   Brev av 24.02.2006 frå Fiskeridirektoratet   Region Vest.

2.   Søknad av 10.02.2006 m/vedlegg frå Troland lakseoppdrett AS.

Bakgrunn:

Frå Fiskeridirektoratet Region Vest, har Austevoll kommune fått tilsendt for uttale søknad frå Trolands fiskeoppdrett AS, H/av 25, søknad om løyve til utviding av areal for oppdrett av matfisk av laks og aure på lokalitet nord for Fangholmen.  Maksimal tillete biomasse skal framleis vera 780 tonn.

Det vert elles vist til vedlagte søknad og kartkopi.

   
Vurdering:

Kommune skal gje uttale etter § 5 nr. 3 i lov om oppdrett av fisk og skalldyr, der det m.a. heiter:  
Tillatelse skal ikke gis dersom anlegget

(3) har en klart uheldig plassering i forhold til omkringliggende miljø eller 

lovleg ferdsel eller annen utnytting av området.

Søknaden har lege ute til offentleg gjenomsyn på Kommunehuset i 4 veker.  Utlegginga har vore kunngjort av søkjar på vanleg måte.

Det er ikkje komen inn merknader i samband med utlegginga.  Det er heller ikkje komen inn merknader frå kommunen, så langt det gjeld miljø eller kultur/friluftsliv.

Det omsøkte anlegget er lokalisert til eit akvakulturområde i sjø (AK-område), og såleis i samsvar med kommuneplanen for Austevoll. 

Til slutt vil rådmannen gjera merkam på at eit positiv tilråding frå Austevoll kommune si side, ikkje fritek søkjar frå å søkja om løyve eller godkjenning etter anna lovverk, t.d. eventuelt byggjeløyve etter plan- og bygningslov.

SAKSFRAMLEGG.

Sakshandsamar: 
Steinar Hole
Arkiv: U43 &21 

Arkivsaksnr.:
05/01032



SØKNAD OM ALTERNATIV OPPDRETTSLOKALITET VED LUNNØYKALVEN

Saksnr :
Utval:
Møtedato.

0100/05
Formannskapet
27.09.2005

0058/06
Formannskapet
09.05.2006

Rådmannen si tilråding:

Austevoll kommune har vurdert søknad frå Sjøtroll Havbruk AS, H/av 11 og H/av 14, om ny lokalitet   for oppdrett av matfisk av laks og aure ved Lunnøykalven med ein biomass på 2340 tonn, og utviding av noverande lokalitet ved Lunnøy til 2340 tonn.

Austevoll kommune kan ikkje sjå at den omsøkte plasseringa og utviding vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.  Anlgget er og lokalisert til eit akvakulturområdet i sjø (AK-område) og såleis i samsvar med kommuneplanen for Austevoll.

Handsaming/vedtak i Formannskapet den 27.09.2005 sak 0100/05

Handsaming:

  
Vedtak:

  Austevoll kommune har vurdert søknad frå Sjøtroll Havbruk A/S om endring av anlegg og utviding av driftslokalitet for oppdrett av laks og aure frå eit volum på 1.560 til 2.340 tonn på lokaliteten Buholmen Ø.

Austevoll kommune kan ikkje sjå at den omsøkte lokaliteten vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.  Anlegget er og lokalisert til eit akvakulturområde i sjø (AK-område) og såleis i samsvar med kommunen sin kommuneplan.

Austevoll kommune tilrår såleis søknaden frå Sjøtroll Havbruk A/S.  
Saksdok :

1.   Brev av 21.03.2006 frå Fiskeridirektoratet Region Vest.

2.   Søknad av 09.03.2006 m/vedlegg frå Sjøtroll Havbruk AS.

3.   Brev motteke 19.04.2006 frå fastbuande og hytteeigarar på Lundøy.  
Bakgrunn:

Frå Fiskridirektoratet Region Vest, har Austevoll kommune fått tilsendt for uttale søknad frå Sjøtroll Havbruk AS, H/av 11 og H/av14, om ny alternativ lokalitet ved Lunnøykalven for oppdrett av matfisk av laks og aure med ein biomasse på 2340 tonn.  Den omsøkte lokaliteten er meint å brukast vekselvis med lokalitet Lunnøy.  Det vert og søkt om utviding av biomassen på lokaliteten ved Lunnøy til 2340 tonn.

Det vert elles vis til vedlagte søknad og kartkopi, som viser plasseringa av det nye anlegget ved Lunnøykalven.

Vurdering:

Kommunen skal gje uttale etter § 5 nr. 3 i lov om oppdrett av fisk og skalldyr, der det m.a. heiter:


Tillatelse skal ikke gis dersom anlegget


(3) har en klar uheldig plassering i forhold til omkringliggende miljø eller lovleg 

ferdsel eller annen utnytting av området.

Søknaden har lege ute til offentleg gjennomsyn på Kommunehuet i 4 veker.  Utlegginga har vore kunngjort av søkjar på vanleg måte.

Det er komen inn merknad frå fastbuande og hytteeigarar på Lundøy ved brev motteke 19.04.2006.    Dei går mot plassering av anlegget før energibehovet til anlegga og forholdet til grunneigarar anlegget vedkjem er løyste.  Brevet følgjer som vedlegg.

Det som vert teke opp i brevet bør vedkomande ta opp direkte opp med søkjar, så vil det truleg løysa seg på ein minneleg måte.  Grunnspørsmål er og ei privatrettsleg sak som ikkje skal vurderast i denne samanheng.

Det er ikkje komen inn merknader frå kommunen, så langt det gjeld miljø eller kultur/ friluftsliv.

Det omsøkte anlegget er lokalisert til ei akvakulturområde i sjø (AK-område), og såleis i samsvar med kommuneplanen for Austevoll.

Av søknaden går det fram at det skal drivast vekselbruk mellom det omsøkte anlegget og anlegget ved Lunndøy, noko som ser ut til å vera ei særs fornuftig løysing med omsyn til forureining.  Kommunen reknar med at forureiningsstyresmaktene vil vurdera om lokaliteten både ved Lunnøy og Lunnøykalven toler ein biomasse på 2340 tonn.

Til slutt vert det gjort merksam på at ei positiv tilråding frå Austevoll kommune si side, ikkje fritek søkjar frå å søkja om godkjenning etter anna lovverk, t.d. eventuelt byggjeløyve etter plan- og bygningslov.
SAKSFRAMLEGG.

Sakshandsamar: 
Steinar Hole
Arkiv: 615  

Arkivsaksnr.:
03/01245



NAUSTTOMTER I KOLBEINSVIK 

Saksnr :
Utval:
Møtedato.

0058/05
Formannskapet
02.06.2005

0063/05
Kommunestyret
14.06.2005

0099/05
Formannskapet
27.09.2005

0059/06
Formannskapet
09.05.2006

Rådmannen si tilråding:

Austevoll formannskap viser til vedtak i sak 099/05 og fjerner klausulen om at ”kjøparar må vera busett i Austevoll”.  
Handsaming/vedtak i Formannskapet den 27.09.2005 sak 0099/05

Handsaming:

Framlegg frå Helge Andre Njåstad:

”Kjøparar må vera busett i Austevoll.”  
Framlegget vart samrøystes vedteke.

Vedtak:

  Austevoll formannskap vedtek at naustomtane i Kolbeinsvik vert seld for kr. 150.000 for kvar tomt.  I tillegg må kjøpar dekka kostnader med tinglysing av skøyte.  
Kjøparar må vera busett i Austevoll.

Saksdok :

Vedtak i formannskapssak 099/05.  
Bakgrunn:

Austevoll kommune har for sal 5 nausttomter i Kolbeinsvik.  Storleik frå 83,2 m2 til 102,9 m2, med om lag 6 meter strandline kvar.

Formannskapet vedtok i sak 099/05, etter fullmakt frå kommunestyret, ein pris på 

kr. 150.000,- + tinglysingskostnader pr. tomt.   I tillegg vart det vedteke at kjøpar måtte vera busett i Austevoll.

Tomtane har vore lyst ut 2 gonger i Marsteinen.  Interessa har vore låg.  3-4 førespurnader og førebels ingen kjøparar.

Vurdering:

Rådmannnen legg fram saka og bed formannskapet vurdera å ta vekk klausulen om at kjøparar må vera busette i Austevoll.  Dette i von om å få seld fleire tomter.

SAKSFRAMLEGG.

Sakshandsamar: 
Arve Sunde
Arkiv: U63 &18 

Arkivsaksnr.:
04/00289



UTVIDING AV EKSISTERANDE SKJENKJELØYVE BEKKJARVIK GJESTGIVERI

Saksnr :
Utval:
Møtedato.

0040/06
Kommunestyret
07.03.2006

0060/06
Formannskapet
09.05.2006

Rådmannen si tilråding:

Bekkjarvik Gjestgiveri sitt skjenkeløyve av 11.05.04 vert utvida til også å gjelda nye lokaler i tilgrensande bygg, gnr 67, bnr 1, som inneheld konferansesal/selskapslokaler med inntil 170 sitteplassar og diverse møterom.  
Handsaming/vedtak i Kommunestyret den 07.03.2006 sak 0040/06

Handsaming:

  
Vedtak:

  Kommunestyret delegerar til formannskapet å ta avgjerd i sak om tildeling av utvida skjenkeløyve på grunnlag av søknad frå Bekkjarvik Gjestgiveri.  
Saksdok :

1. Søknad av 21.02.06 frå Bekkjarvik Gjestgiveri om utvida skjenkeløyve. (Ikkje opptrykt som vedlegg)  
Bakgrunn:

Bekkjarvik Gjestgiveri ved Øystein Johannessen har søkt om å få utvida eksisterande skjenkeløyve til nye lokaler og tilgrensande lokaler. Verksemda skal overta Austevoll Møbel sine tidlegare lokaler, og skal satsa meir på kurs og konferansar og selskapsverksemd. I dei nye lokalene skal det i 1. høgda vera ein stor plenumsal med inntil 170 sitteplassar, samt grupperom mv. i 2. høgda.

Gjestgiveriet sitt gjeldande skjenkeløyve vart gjeve av kommunestyret i møte 11.04.04, under sak nr. 59/04, og lyder slik:

”Austevoll kommunestyre gjev følgjande skjenkjeløyve for perioden fram til 30. juni 2008 til Asta Johannessen for skjenking ved Bekkjarvik Gjestgiveri sine lokaler i Bekkjarvik:

a)   Skjenking av øl og vin alle dagar frå kl. 1200 til kl. 0200.

b)   Skjenking av brennevin alle dagar frå kl. 1300 til kl. 2400.  
c)   Skjenking av øl og vin til deltakarar i slutta lag frå kl. 1200 til kl. 0200, brennevin frå kl. 

      1300-0200.

d)   Uteskjenking av øl og vin frå kl. 1200 til kl. 0200.

e)   Asta Johannessen vert godkjent som styrar med Anita Kjellevold som avløysar.

f)    Skjenking er avgrensa til ovannemnde lokaler med 120 sitjeplassar i spisesal, 60 

      sitjeplassar i salong og 50 sitjeplassar i bar.

g)   Uteskjenking kan skje i front av Bekkjarvik Gjestgiveri, fysisk avgrensa frå trafikk- og  

      kaiområde.

h)   Alminneleg skjenking av brennevin er avgrensa til spisesal, salong og bar.

i)    Skjenkjeløyve vert gjeve på vilkår av at det vert forvalta i samsvar med lover, forskrift og 

      kommunale vedtekter.  Kommunen kan dra inn løyvet dersom kontrollverksemda 

      avdekkar avvik.

j)    Det er ein føresetnad at forfalt alkoholgebyr og andre skatter og avgifter til ei kvar tid er 

      betalt.”
Kommunestyret har delegert til formannskapet å fatta vedtak i saka om utviding av løyvet.

Søknaden har vore oversendt til lensmannen for uttale. Lensmannen uttaler pr. tlf 31.03.06 at han ikkje har politimessige merknader til søknaden.  
Vurdering:
Sosialtenesta ved helse- og sosialsjefen har ingen merknader til søknaden.

Helse- og sosialsjefen har på vegne av rådmannen vore på synfaring, og ein kan stadfesta at dei nye lokalene vil vera av god standard. Ei utviding av eksisterande skjenkeløyve inngår også som ein naturleg føresetnad for det nye driftskonseptet.

  
SAKSFRAMLEGG.

Sakshandsamar: 
Steinar Hole
Arkiv: 010 &13 

Arkivsaksnr.:
06/00384



ELEKTRONISK RØYSTING VED VAL

Saksnr :
Utval:
Møtedato.

0061/06
Formannskapet
09.05.2006

Rådmannen si tilråding:

Austevoll formannskap slutter seg til arbeidsgruppa sin konklusjon i rapporten om ”Elektronisk stemmegivning – utfordringer og muligheter”.  
Saksdok :

1.   Brev av 13.03.3006 frå Kommunal- og regionaldepartementet.  
2.   Rapport H-2185 om ”Elektronisk stemmegivning – utfordringer og muligheter”.

Bakgrunn:

Kommunal- og regionaldepartementet melder frå om at det ligg føre rapport frå ei arbeidsgruppe som har vurdert om, og eventuelt korleis det bør innførast elektronisk røysting ved val.

Kopi av departementet sitt brev følgjer vedlagt.

Rapporten ligg ved som upenta vedlegg, men kan hentast frå internett www.e-valg.dep.no
Frist for uttale er 30. september 2006. 

Vurdering:

Slik rådmannen vurderer det, ser den konklusjonen arbeidsgruppa er komen fram til å vera fornuftig, ved at det vert sett i gong med stegvise forsøk med elektronisk røysting ved val.

